
AXUDAS MUNICIPAIS PARA
Estudo e Transporte

O Boletin Oficial da Provincia do pasado 19
de outubro publica a orde coa convocatoria
e mailas bases polas que se rexera a con-
cesion de axudas municipais ao ensino. Es-
ta convocatoria ten como obxectivo apoiar a
escolarizacion publica e a formacion univer-
sitaria por medio de achegas econdmicas as
familias en funcion dos seus recursos. Delas
beneficiaranse 0s rapaces e rapazas do mu-
nicipio a través de duas lifas:

e Axudas por estudo: no caso de infantil e
primaria sera necesario que o alumnado
estea matriculado no CEIP San Raman,
mentres que para 0s demais niveis de
estudos debera xustificarse matricula en
calquera outro centro publico.

¢ Axudas de desprazamento: para este
tipo de bolsa habera que estar estudan-
do bacharelato, formacion profesional,
ensinanzas superiores -musica, esceni-
cas, artes plasticas e desefio- ou estar
realizando estudos universitarios. A ida-
de maxima € de 25 anos e das axudas
estan excluidos os estudos de posgrao.

A estas axudas poderan acollerse familias
cunha renda per capita que non supere 0s
9.000 €, ainda que as que estean por de-
baixo de 6 mil poderan acceder a contias
lixeiramente maiores. Toda a informacion
sobre as axudas esta dispofiible na web
municipal e tamén no BOP do 19/10/2017.
0 prazo de solicitude remata o 17 de novem-
bro e para solventar calquera dibida pode-
des acudir ao Concello en horario de mana.

Feira da Faba

En Moeche houbo de sempre fabas. En Moeche e no resto da comarca. Porén,
aqui aos excedentes dabaselles saida nas feiras do outono, onde as pequenas
explotacions familiares tiflan un importante punto de venda. Era tal a cantidade
e a variedade que mesmo vifian buscalas compradores de Asturias e segura-
mente fose esa a razon de que & feira central desta época lle quedase o nome
de Feira da Faba. Un nome que se mantén a pesar de que o cultivo fose a me-
nos no territorio, parello co abandono do agro.

Con todo, desde 0 ano pasado o Concello tenta darlle contido a feira promoven-
do que se volvan vender fabas como antano. O obxectivo non € s6 o de termar
da tradicion, senon tamén alentar a reintroducion deste cultivo que sempre se
deu ben en Moeche e que sempre tivo boa saida nas citas do 11 e do 23.

Asi, a ll Feira da Faba de Moeche celebrarase o sabado 11 de novembro con ex-
posicion e venda de todos os tipos de fabas e tamén de todas as procedencias.
A partir das 9.30 h. contaremos con exposicion e venda da Cooperativa Terras
da Marifia, de Fabas Castelo, de Agronuquel, d’0 gato lambon, Fabas Las To-
rres, Fabas Sanjurjo e Fabas Ferreira, ademais de Mel de Galicia e 0s produtos
artesans de Chocolates Moreno.

A Feira da Faba tera tamén animacion musical de rua con César Freiria, mais
cofiecido como o home orquestra Cé Orquestra Pantasma -11.30 h- e a
partir do mediodia tamén se podera degustar unha saborosa fabada elabo-
rada pola A.VV. de Labacengos que coa A.VV. Val de Moeche colabora na
organizacion do evento.



Asembleas vecinais

Durante a primeira metade de novembro celebraremos en todas as parroquias as asembleas vecifiais. Van xa polo terceiro ano
e nelas podes presentar as tuas propostas de investimentos para encaixalas no Orzamento do Concello de 2018. Pistas que
precisan un repaso, alumeados que compre amaiiar, servizos que se poderian mellorar... pero tamén maneiras de optimizar
recursos e calquera outra idea que faga de Moeche un lugar mellor para vivir.

Para que as asembleas sexan produtivas -e para que saibades que tipo de propostas facer- € recomendable que traiades en
mente asuntos que sexan de competencia municipal, que estean localizados en Moeche e/ou que tefian un custe aproximado
que sexa asumible polo Concello.

No orzamento municipal incluiranse aquelas achegas que obtefian unha maior valoracion, € dicir, aquelas que beneficien a
un nimero mais elevado de persoas, as que satisfagan necesidades basicas, as que alcancen ou poidan alcanzar a mais
dunha parroquia, as que impliquen & vecifianza na sua execucion, as que sirvan para aforrar cartos ou enerxia ou aquelas que
busquen axudarlle aos colectivos mais desfavorecidos.

As xuntanzas teran lugar nos locais sociais as 20.00 h . L

- i i
San Xurxo, luns 13 no local do Pereiro.

Abade, mercores 15 no local social. _
San Xoan, xoves 16 na Casa do Concello. : \ 5 |l
Labacengos, luns 20 no local social do Ventoeiro. ' ; " 3
Santa Cruz, martes 21 no antigo local electoral. I .

NOVO CONSELLO LOCAL DA INFANCIA E A ADOLESGENCIA

A mocidade ten moito que dicir

0 Consello Local da Infancia e a Adolescencia (CLIA) € un drgano de participacion posto en marcha polo Concello pensando
na xente nova, para que se implique na toma de decisions que nos afectan a todos como vecifios e vecifias. E un espazo co
que se lle da voz propia e directa a un ambito da poboacion, o da rapazada, que case sempre queda & marxe cando se trata
de desefiar politicas municipais que lles afectan.

En Moeche queremos que a xente nova fale e fale alto e que se sinta responsable do futuro do seu concello. Asi, 0 CLIA estara
formado por menores de entre 8 e 17 anos, elixidos democraticamente por outros mozos e mozas. A composicion deste novo
Organo € a sequinte:

Presidencia: a Alcaldesa ou o concelleiro/a en quen delegue

Secretaria: a Secretaria municipal ou a funcionaria/o en quen delegue

Vogalias: 20 nenos, nenas e/ou adolescentes, unha persoa en representacion de cada grupo municipal, outra do CEIP San
Ramon, duas persoas pertencentes @ ANPA e, por ultimo, dous concelleiros ou concelleiras con responsabilidades en Cultura,
Ensino, Normalizacion linglistica, Igualdade, Mocidade, Medio ambiente e Deportes.

e,

Para a posta en marcha e seguimento % . g
do funcionamento do Consello Local 1 H
da Infancia e a Adolescencia tamén se
solicitara a colaboracion dunha persoa
representante de UNICEF, o0 organismo
da ONU que outorga o recofiecemento
de Concello Amigo da Infancia.

En breve coordinaremos co centro de
ensino a eleccion e nomeamento dos
diferentes membros do consello para
empezar a traballar o antes posible fa-
lando e escoitando todo o que a cative-
ria e a mocidade tefien que dicir.




Agora podes tramitar no Concello os cambios o=

de domicilio no carné de conducir o=
| - B
0 Concello acaba de sumarse ao protocolo asinado entre a Direccion Xeral de o o
Trafico e a Federacion Espariola de Municipios e Provincias para axilizar certos ™
tramites relacionados co rexistro de condutores e de vehiculos da DXT. Que significa

isto? Pois que a partir de agora non sera necesario ir @ Corufia nin tampouco pasar
por unha xestoria para facer alguns papeleos en Trafico.

Asi, desde xa mesmo, poderemos tramitar a través do Concello o cambio de domicilio
no Rexistro de Condutores. Tratase dun cambio que debemos facer cando mudamos de  casa e queremos que as notifica-
cions nos cheguen ao novo enderezo.

Ademais tamén se podera facer o cambio de domicilio no Rexistro de Vehiculos da DXT, a través do que se determina onde de-
bera pagar cada ano o IVTM, o Imposto de Vehiculos de Traccion Mecanica tamén cofecido como a “rodaxe”. Se, por exemplo,
residimos en Naron e decidimos vir vivir a Moeche -onde a rodaxe € moito mais barata- € obrigatorio cambiar o municipio tamén
no rexistro de vehiculos de trafico para que, ao ano seguinte, 0 recibo nos vefia coa tarifa de Moeche e non coa de Naron.

CULTURA

25 DE NOVEMBRO

Dia Internacional da eliminacion da violencia
contra da Muller

Co gallo do 25 de novembro, data na que se pon 0 acento
na erradicacion de todos os tipos de violencia contra das
mulleres, 0 Concello de Moeche programa duas accions
que buscan concienciar a sociedade, pero tamén expresar
0 noso rexeitamento das desigualdades de todo tipo que
ainda sofre a muller polo simple feito de selo.

MAXIA POLA IGUALDADE, CON FANI TRIANA

Data: sabado 18 de novembro — Hora: 19.00 h — Lugar:
Centro Cultural Francisco Pifieiro (Trieiro, Abade)

Fani Triana é unha ilusionista que bota man de obxectos co-
tians, como a louza, as vasoiras e outros elementos do fogar
utilizados como apoio da maxia, pero tamén da ruptura de
estereotipos de xénero. Ata a propia sesion é rompedora e
normalizadora, posto que € unha muller quen protagoniza
0 espectaculo coa axuda dun home -0 tameén mago Martin
Camifia-, invertindo deste xeito os roles que tradicionalmen-
te se asocian & maxia

CAMPANA “EN NEGRO CONTRA A VIOLENCIA” C 0 N T RA A G
gt el \/|OLENC’

como un xesto de rexeitamento da violencia e a prol da
igualdade real entre mulleres e homes.

Se queres unirte & campafa so tes que vir polo Concello e
recoller unha bandeirola ou cartel para colocalos ben a vista
na tua casa, como mostra de solidariedade coas persoas
que sofren a violencia de xénero e que, non 0 esquUezamos,
son as mulleres pero tamén as suas fillas e fillos.




Alén destas campanas, todas e todos debemos ter conciencia dun problema que temos mais preto de nés do que cremos.
Un problema social que compre afrontar con tolerancia cero como 0 que €, un problema da sociedade que trascende a casa
de cadaquen. Por esa razon € importante que as vitimas denuncien (o teléfono 016 que non deixa rastro na factura é unha
das vias). Pero tamén € importante que ninguén mire para outro lado e que saibamos ofrecerlle apoio as mulleres e familias
vitimas da violencia machista.

Tarde de Cine:
“‘Maiminoe o
espello maxico”

Maimifo conta a historia dun pequeno campesifio que quere
sacar a sua familia da pobreza. Para iso marcha & cidade
canda aos seus irmans, onde descobren que un enorme
carballo encantado ten 0 pazo real &s escuras e sen auga...
Ese é 0 punto de partida dun conto clasico con maxia, reis,
princesas e grandes retos que superar. “Maimifio e o espello
maxico” é o Unico filme de animacion infantil galego e en
galego.Tratase dunha coproduccion galego-cubana (Ficcion
Producciones e ICAIC de La Habana), baseada na adapta-
cion do clasico Polgarifio escrito por José Marti e publicado
en 1889 na revista La edad de oro.

N e sl @@ @ U
O saber pode mdis cd forza

Data: domingo 5 de novembro _ Hora: 19.00h.
Lugar: C. Cultural Francisco Pifieiro (Trieiro, Abade). Entrada: gratuita. _ Golabora: Rede Cultural da Deputacion da Corufa

DEPORTE
DOMINGO 19 DE NOVEMBRO

Ruta de sendeirismo polas ribeiras do Mandeo

Estamos xa de cheo no outono. Unha época do ano que, co tempo que estamos tendo, convida a pasear pola natureza
descubrindo as stas cores e as sombras que deita 0 sol neste tempo. Para o domingo 19 de novembro organizamos desde
a area de Deportes unha ruta polas beiras do Mandeo que nos ofrecera todo iso e moito mais.

Faremos un itinerario de 10 quildmetros I I . 3 ps prazas
entre a area natural de Chelo e o miradoiro : _
da Espenuca, en Coirds. E un percorrido de
dificultade media-baixa apto para calquera
idade. Recoméndase levar roupa e calzado
axeitados, bebida e algo de comer.

Sairemos en autobus de diante do Con-
cello a iso das 8.30h. para estar de volta
antes das tres da tarde. As inscricions hai
que facelas chamando ao 981 404 006
ou enviandolle un correo a daniel.feijoo@
moeche.gal.

Prezo: 5€ persoas maiores de 12 anos
e gratuito para menores. Nese prezo in-
cliese o desprazamento e 0 seguro de
accidentes.

son limitadas:




TRANSPARENCIA
PROXECTO DE ACONDICIONAMENTO DO ESpaZO NoO ReCintO Feira|

No anterior Andaina xa vos contabamos que o Concello tina
en proceso de contratacion as obras de mellora do recinto da
feira por un importe proximo aos 108.000 €. Pois ben, a ese
procedemento financiado pola Deputacion da Corufia presen-
taronse un total de 7 empresas e, entre elas, a adxudicataria
foi Construcciones Saavedra S.L., quen ofertou facer o traballo
por 79.860 €.

O proxecto é a primeira fase dunha actuacion mais ambiciosa
coa que queremos acondicionar as naves e 0 Seu contorno co
obxectivo de potenciar o recinto feiral como eixo socioecono-
mico do municipio.

Ademais desta obra, 0 Concello tamén levou adiante nas
ultimas semanas acondicionamentos noutros puntos.

Asi, no local de Casabranca -a antiga biblioteca- amafiouse o
tellado e botouse tarima flotante no chan que, de seguro, fara
mais comodas as clases de Pilates que se estan ofrecendo
nese espazo.

No local social de Abade a principal mellora consistiu na ins-
talacion de calefaccion -subvencionada con fondos europeos-,
ainda que o que mais salta a vista € o pintado do interior do
edificio.

Nas instalacions deportivas de Abade, instalouse un novo peche perimetral da pista de padel, substituindo a malla de simple
torsion por unha estrutura rixida.

Dentro das actuacions das Ultimas semanas tamén hai que sinalar a reparacion do parque infantil situado nos xardins do
Concello para adaptalo & normativa de seguridade europea e acondicionalo ante o deterioro que sufria.

Novos proxectos con fondos provinciais

Tameén queremos informarvos de que, ademais dos proxectos en marcha programados dentro do POS+, teremos financia-
mento provincial para levar adiante novas actuacions dentro dos denominados Plans complementarios 2016 e 2017. Eses
plans nutrense de fondos procedentes das baixas econdmicas que se producen nas contratacions de obras. Dito doutro xeito,
Cos cartos que non se gastan fanse novas partidas para executar outros proxectos.

Moeche financiara por esta via tres actuaciéns cun importe de mais de 123.000 €: a mellora da rede de iluminacion pu-
blica ao longo da estrada de Ortigueira, cun investimento cifrado en 75.054,32€, a colocacion de marquesiiias e novas bases
de colectores do lixo en distintos puntos do concello 30.243€ e a instalacion de contadores de auga nos principais ramais da
rede de subministracion de auga, ademais de chaves de corte en diferentes puntos, cun custe estimado de 18.000 €.

Os proxectos relacionados coa luz publica e coa auga estan pensados para aforrar e optimizar recursos, nun caso reducindo o consumo
eléctrico da luz publica e no outro axudandonos a saber o con-
sumo real de auga e, sobre todo, a detectar e reparar fugas sen
necesidade de cortar a subministracion de auga potable.




Novos horarios do castelo

Desde 0 mes de outubro o Castelo de Moeche abre ao publico
tamén polas manas durante toda a semana agas os luns todo
0 dia e os martes, cando s abrira a tarde. Esta ampliacion de
horario é posible gracias a contratacion de persoal por parte do
Concello a través dunha subvencion de 12.000 euros recibida
da Deputacion da Corufia para promocionar os contidos do
Centro de Interpretacion da Revolucion Irmandifia.

Desta maneira todo o recinto aumenta en 30 horas semanais g
0 seu horario de apertura, fronte as 14 habituais no tempo de
outono e inverno. A ampliacion busca facilitar as visitas dos
centros de ensino durante o curso trala inclusion do castelo no
programa de Turismo Escolar da Deputacion da Corufia.

Os martes a entrada sera gratuita polas tardes coa finalidade de dar cumprimento ao establecido na Lei de Patrimonio Cultural
de Galicia, tal e como se acordou no pleno do pasado mes de agosto.

Para concertar visitas guiadas de grupos ou obter maior informacion compre chamar ao 981 404 006 ext. 2
Resumimos os horarios no seguinte cadro:
OUTONO-INVERNO 2017/2018
Luns pechado a menos que sexa festivo

Martes de 15.30 a 19.30 h a menos que o luns fose festivo,
en que Se pasara para este dia a xornada de descanso
Mércores, xoves e venres de 11.30a13.30 he de 16.00 a 19.00 h

Fins de semana e festivos de 11.30a14.00 h e de 16.00 a 19.00 h
(agas 24, 25 e 31 de decembro e 1 e 6 de xaneiro)

ACTIVIDADES DAS ENTIDADES VECINAIS

ASOCIACION DE VECINOS DE LABACENGOS

~ @ A asociacion de vecifios de Labacengos ofrece varias actividades para as proximas semanas,
@m marcadas en case todos 0s casos pola época do ano na que nos encontramos. Obradoiros

S de artesania, teatro, misica, encontros tradicionais, etc. comporien unha programa-
cion cargada de propostas para todas as idades. Tomade nota.

Labacenge

ASOCIACION VECINAL

OBRADOIRO DE FABRICACION DE ALBUMS DE SCRAP

Scrap € unha palabra inglesa que significa
“recorte” e, por extension, tamen lle da no-
me a unha técnica de manualidades coa
que se forran libros e albums botando man
de anacos de papel e outros elementos,
como cordeis, goma eva, pegatinas, etc.
O obxectivo deste obradoiro € mostrarnos
a técnica para facer dunha forma barata

e vistosa pezas Unicas nas que gardar 0s

nosos recordos fotograficos

Datas: venres 3 e sabado 4 de novem-
bro

Hora: 17 220.30 h

Lugar: Local sociocultural de Abade
Prezo: 10 €




OBRADOIRO DE FLORES CON FOLLAS DE MILLO

A plana do mainzo foi noutro tempo moi valorada como recheo de colchons
-era 0 que habia- e como unha materia prima coa que facer bonecas. Agora
esta vivindo un rexurdir a través da artesania -temos preto de nos a experien-
cia das Lolas da Cascarilla- pola cantidade de detalles que se poden facer con
estas follas unha vez secas e despois de tintalas. Diso vai 0 curso que ofrecen
en Labacengos, onde aprenderemos a facer flores espectaculares coas que
desefar broches ou incluso centros de mesa que nos duraran toda a vida.

Data: sabado 18 de novembro Hora: 16.00 h
Lugar: Local sociocultural de Abade
Colabora: Concello de Moeche

XIll ANIVERSARIO DA ASOCIACION DE VECINOS DE LABACEN-
GOS E Il TARDE SOLIDARIA

O encontro vecifial contara cunha representacion de teatro subven-
cionada pola Rede Cultural da Deputacion da Corufia e, ademais, apro-
veitarase para facer unha recollida de alimentos cun longo periodo de
caducidade que despois se lle doaran ao Banco de Alimentos. As persoas
asistentes poderan degustar un chocolate con churros ao remate.

Data: domingo 19 de novembro
Hora: 17.00 h
Lugar: O Ventoeiro

XII FESTA DA ESFOLLA

A tradicion de esfollar 0 mainzo convértese nunha festa de
preservacion da tradicion e de reforzo dos vinculos vecinais.
Habera xantar popular, a esfolla & procura dos reis entre as
mazarocas e musica co grupo tradicional Andarivel.

Data: sabado 25 de novembro

Hora: a partir das 14.30 h

Lugar: O Ventoeiro

Colaboran: Concello de Moeche e Rede Cultural da Deputa-
cion da Corufa.

" ‘ ASOCIACION DE VECINOS VAL DE MOECHE

/" A.VV. Val Val de Moeche tamén organiza varias actividades, ainda que neste caso compre resefiar 0s
de Moeche dous cursos que xa tefien en marcha, un de cestaria e outro de bailes latinos.

CURSO DE CESTARIA

Pensado para iniciarse neste labor tradicional xa en desuso
pero que algunhas persoas ainda mantefien vivo. O curso xa
botou a andar, ainda que se pode empezar en calquera mo-
mento. O prezo son 10€ mensuais para as persoas socias e de
12€ para as non socias.

Datas: todos os mércores desde 0 4 de outubro

Horario: de 172 19.00 h

Lugar: Local social do Pereiro




BAILES LATINOS

Tal e como estan hoxe as festas patronais, capitalizadas polos ritmos proce-
dentes da outra banda do Atlantico, quen queira lucirse durante o veran debe
aplicarse a fondo durante o inverno. Iniciarse na bachata, no merengue, na
salsa e noutros bailes semellantes € o obxectivo destas clases que se ofrecen
0s sabados desde hai uns dias no local social do Pereiro, cun prezo fixo de
20€ ao mes.

Datas: todos os sabados desde o 7 de outubro. Horario: 19.30 h
Lugar: Local social do Pereiro

FESTA DO MAGOSTO

A oferta do Val de Moeche péchase co Magosto do sabado 4 de novembro, onde habera xantar 8§

popular e actuacion da rondalla “Trasnochadores del Eume”. O prezo é de 8€ para persoas socias
e de 12€ para non socias. Os nenos e nenas de menos de 12 anos, gratis.

Data: sabado 4 de novembro. Hora: a partir das 14.00 h. Lugar: Local social do Pereiro.
Tanto para apuntarse no magosto como nas outras actividades hai que chamar aos teléfonos 981
404 107 ou 696 944 914.

ESCUDERIA MOECHE

0 percorrido pola oferta cultural e ludica das entidades vecifiais rematamolo falando da IV Ruta
Turistica da Escuderia Moeche, que se celebrard o sabado 4 de novembro en horario de tarde-noite
con saida desde o restaurante Casa Tembras, na Pena de Eiriz. Habera trofeos para os 3 primeiros
clasificados e tamén para o mellor entre os vehiculos historicos (mais de 25 anos). Compre lembrar
que a ruta turistica é iso precisamente, un paseo visitando varios puntos da comarca no que non
se premia a velocidade, senon a regularidade. Ademais, este encontro co automobilismo tamén é
puntuable para o Open de Rutas Turisticas Ferrolterra 2017.

Data: sabado 4 de novembro. Horario: saida de tarde, consultar www.escuderiamoeche.com
Saida: desde Casa Tembrds, na Pena de Eiriz. Insericions: ata o0 1 de novembro no Bar Xambas

CREACION DA AGRUPACION OPERATIVA RADIO AXUDA (AORA)

49
Ruta
Turistica

@

impreso en papel &5 W ©F &
100% reciclado MY T

Acaba de nacer unha nova asociacion en Moeche. Denominase AORA e xorde a partir da idea de varios vecifios e vecifias que
consideran necesario un servizo de voluntariado nos eventos e actividades que se desenvolven no territorio co obxectivo de botar
unha man na prevencion de emerxencias, cubrindo aspectos basicos da seguridade en grandes eventos e aglomeracions de
xente -0 23 de abril ou o Irmandifio, por exemplo- e colaborando cos servizos oficiais e de proteccion civil.

Esta asociacion de voluntariado busca xente que tefia ganas de axudar e de implicarse coa seguridade de feiras, probas

deportivas, etc. Se te animas podes contactar coa asociacion a través dos seguintes teléfonos:
696 617 645 (Fran) — 686 576 855 (José Andrés “Tendi”) — 620 830 614 (Jose)

Tamén podes dirixirte ao Concello ou ao correo deportes@
moeche.gal, onde che facilitaremos mais informacion
sobre esta interesante iniciativa.

ANPA DO CEIP SAN RAMON

Festa infantil do Samain

Espectaculo musical e divertido para celebrar o terrorifico Samain, a musica das
Parabolas de Paco Pakolas e a seguir xogos entretidos con ITA Animacion. Ao
remate chocolate con doces.

Data: 4 de novembro. Hora: a partir das 16.30 h Lugar: Castelo de Moeche

Golabora: Concello de Moeche

